
				ఈ పుట అచ్చుదిద్దబడ్డది


తొమ్మిదవరాత్రి కథ

ముచ్చివాని భార్య తిరునాళ్ల గోవాళ్లఁ గూడుట




ఉ. సాలము మిన్నునంటి ఘనసంపదఁ గాంచ నగడ్త యీర్ష్యచేఁ

దాళ కనంతభోగములు తద్దయుఁ బద్దునఁ దాను జెంద నౌ

మేలనఁ గోట యున్నతియు మిక్కిలి ఖేయము లోఁతు గల్గి శో

భాలలితంబనంగ నొక పట్టణ మొప్పు నితంబినీమణీ! 6


క. ఆ వీటిలోన రంగా

జీవ కులాంభోధి పూర్ణ శీతమయూఖుం

డై వెలసి చిత్రఘనుఁ డనఁ

గా వార్తకు నెక్కి యొకఁడు కాపుర ముండున్. 7


తే. హరిత హారిద్ర కృష్ణ రక్తావదాత

శబల పాటల ధూమల శ్యామ కపిశ

వర్ణములఁ గూర్చి చిప్పల వాసె లునిచి

చిత్తరువు వ్రాయు గుళ్లలోఁ జిత్రఘనుఁడు. 8


క. సుర విద్యాధర కిన్నర

గరుడోరగ సిద్ధ సాధ్య గంధర్వ హరి

ద్వర యక్షాసుర నలినజ

హరిహర మర్త్యర్షివరుల నతఁడు లిఖించున్. 9





మృగ పక్షుల పట్టి




సీ. హరి కరి మృగ ఖడ్గ కిరి తరక్షు ద్వీపి

సైరిభ గోకర్ణ శరభ చమర

